
Azərbaycanda xarici investisiyaların 
cəlbi üçün əlverişli zəmin yaradılır

Azərbaycan hökuməti iqtisadi 
siyasəti milli iqtisadiyyata təsir edən 
xarici və daxili iqtisadi amilləri, 
ortamüddətli proqnozları nəzərə al-
maqla reallaşdırır. Ona görə də hazırda 
respublikamızda qeyri-neft sektorunun 
inkişafı iqtisadi artımın başlıca mənbəyi 
kimi diqqət mərkəzində saxlanılır. Milli 
iqtisadiyyatın tərəqqisinə və ixracın 
şaxələndirilməsinə yönələn tədbirlər isə 
qeyri-neft sektorunda iqtisadi artıma 
müsbət təsir edir. Həmin tədbirlər 
sırasında son illər investisiya siyasətinin 
diqqət mərkəzində saxlanılması mühüm 
önəm daşıyır.

Prezident İlham Əliyev “Azərbaycan 
Respublikası regionlarının 2019-2023-
cü illərdə sosial-iqtisadi inkişafı Dövlət 
Proqramı”nın icrasının birinci ilinin 
yekunlarına həsr olunan konfransda 
ölkədə investisiya siyasətinin həyata 
keçirilməsi barədə danışarkən bildirib 
ki, respublikamızda son illər ərzində 
iqtisadi sahədə yüksək göstəricilər əldə 
edilib. Əgər bura ölkəmizə qoyulan 
sərmayə də əlavə edilsə, mənzərə daha 
aydın və ürəkaçan olar: “Keçən il 
ölkəmizə 13,5 milyard dollar sərmayə 
qoyulubdur. Azərbaycan həm xari-
ci, həm daxili investorlar üçün çox 
cəlbedici məkandır. Bu sərmayələrin bir 
hissəsi dövlət investisiyalarıdır. Bu da 
təbiidir. Çünki hələ ki, iqtisadi artımda 
dövlət investisiyaları önəmli rol oynayır. 
Xüsusilə nəzərə alsaq ki, hələ də infrast-
ruktur layihələri ilə bağlı görüləsi işlər 
vardır. Ona görə həm dövlət, həm yerli, 
həm də xarici şirkətlər ölkəmizə 13,5 
milyard dollar həcmində vəsait qoyub-
lar. Hesab edirəm ki, bu, çox yüksək 
nəticədir”.

Bu gün Azərbaycan hökuməti xarici 
investorlara və tərəfdaşlara təqdim 
edilməsi məqsədilə xarici investisi-
yaların cəlbi üçün nəzərdə tutulan 
layihələrin sahibkarlıq subyektlərindən 
qəbuluna xüsusi önəm verir. Bu zaman 
investisiya layihələrində əsas diqqət 
maliyyə baxımından əsaslandırılan 
və iqtisadi cəhətdən səmərəli olan, 
beynəlxalq standartlara uyğun gələn 
müəssisələrin yaradılmasına və 
həmin obyektlərdə ixracyönümlü və 
idxaləvəzləyici məhsulların istehsal 
edilməsinə yetirilir. 

Fikrimizin təsdiqi olaraq, diqqəti 
konfransda səsləndirilən bir məqama 
yönəltmək istərdik. Dövlətimizin başçısı 
nitqində bildirib ki, bu ilin yanvar ayın-
da önəmli hadisə baş verib. İki böyük 
xarici investor tərəfindən Azərbaycanla 

bərpaolunan enerji növlərinin isteh-
salı üzrə niyyət protokolu imzalanıb: 
“Əslində, bu, icra müqaviləsi adlandırı-
lır və il ərzində, bir neçə ay ərzində bu 
müqavilələr üzərində daha müfəssəl iş 
aparılacaqdır. Əminəm ki, bu ilin sonun-
da müvafiq kontraktlar da imzalanacaq. 
Bu məsələnin çox böyük əhəmiyyəti 
var. Çünki bu, sırf xarici sərmayə 
hesabına istehsal ediləcək bərpaolunan 
enerji növləridir. Əlbəttə ki, – mən bunu 
giriş sözümdə də demişəm, – əgər bizim 
kredit reytinqimiz yüksək olmasa idi, 
biznes mühitinə görə Azərbaycan 20 ən 
islahatçı ölkə kimi tanınmasaydı, xarici 
investorlar vəsait qoymazdılar”.

Yeri gəlmişkən, son illərdə investisi-
ya mühitinin daha da yaxşılaşdırılması, 
kreditlərə əlçatanlıq, müqavilələrin 
icrası və əmlakın qeydiyyatı sahələrində 
mühüm tədbirlərin həyata keçirilməsi 
nəticəsində ölkəmiz Dünya Bankının 
“Doing Business 2020” reytinqində 
ilk iyirmiliyə daxil olub. Dünya Bankı 
ekspertlərinin fikrincə, respublikamı-
zın belə bir müsbət nəticə əldə etməsi 
Azərbaycanda 4 sahədə (daşınmaz 
əmlakın qeydiyyatı, kreditlərin alınma-
sı, minoritar investorların müdafiəsi, 
müqavilə intizamı) bizneslə məşğul 
olmağın daha da asanlaşması ilə bağlı 
olub.

Azərbaycanda əcnəbi investorların 
səmərəli fəaliyyəti məqsədilə hər cür 

şərait, xüsusilə mükəmməl qanunverici-
lik bazası yaradılıb, “açıq qapı” siyasəti 
prioritet istiqamət kimi qəbul edilib. 
Bundan başqa, son illərdə Azərbaycan 
hökuməti ilə xarici dövlətlər arasında 
investisiyaların təşviqi və qarşılıqlı 
qorunması ilə bağlı çox sayda saziş im-
zalanıb. Avropa İttifaqının 20-dən çox 
üzv ölkəsi ilə respublikamız arasında 
ikiqat vergitutma aradan qaldırılıb. 

Xarici investorların ölkəmizə 
gəlişinin asanlaşdırılması üçün dövlət-
özəl sektor tərəfdaşlığı, gömrük orqan-
larının biznes subyektləri ilə qarşılıqlı 
əlaqələri gücləndirilib. Bununla bağlı 
Azərbaycan Prezidentinin 21 dekabr 
2018-ci il tarixli fərmanı ilə “Xarici 
ticarət iştirakçılarının “Yaşıl dəhliz” 
buraxılış sistemindən daimi istifadə 
hüququnu əldə etməsi, həmin hüququn 
dayandırılması, ləğvi və bərpası Qayda-
sı” təsdiq olunub. 

Xatırladaq ki, “Yaşıl dəhliz” buraxı-
lış sistemindən istifadə zamanı şəxslərə 
gömrük nəzarətinin sadələşdirilmiş 
formaları tətbiq edilməklə müəyyən 
üstünlüklər verilir. Belə bir buraxı-
lış sistemindən daimi hüququn əldə 
olunması ilə əlaqədar 2019-cu il fevral 
ayının 1-dən daxil olan müraciətlər 
əsasında 500-dən artıq xarici ticarət 
iştirakçısına həm idxalda, həm də ixrac-
da mövcud sistemdən istifadəyə icazə 
verilib.

“Yaşıl dəhliz” və “bir pəncərə” 
kimi sistemlərin tətbiqi ticarətin 
asanlaşdırılmasına, tranzit yüklərin 
daşınmasının sürətləndirilməsinə, eyni 
zamanda,“kölgə iqtisadiyyatı”na qarşı 
mübarizədə öz müsbət təsirini göstərib. 
Belə ki, dövlət başçısının “kölgə 
iqtisadiyyatı”na qarşı mübarizənin 
gücləndirilməsi barədə müvafiq icra 
orqanlarına verdiyi tapşırıqların yerinə 
yetirilməsinə dair çağırışlara artıq 
biznes subyektlərinin də qoşulması 
aparılan xarici ticarət əməliyyatları üzrə 
uçot və hesabatlılığın düzgün bəyan 
edilməsini şərtləndirib, dövlət büdcəsinə 
qanunla müəyyənləşdirilən vergilərin 
və gömrük rüsumlarının vaxtında və 
artıqlaması ilə ödənilməsi təmin olunub. 
Görülən tədbirlər nəticəsində Dövlət 
Gömrük Komitəsində son iki ildə 
idxal-ixrac əməliyyatları üzrə səffaflığın 
reallaşdırılması ilə beynəlxalq iqisadi 
münasibətlər kontekstində illik ticarət 
dövriyyəsi böyük həcmdə artıb ki, bu da 
“güzgülü statistik” uçotun aparılmasına 
əlverişli şərait yaradır. 

Azərbaycana investisiya qoyuluşuna 
marağın getdikcə artması ölkəmizin 
siyasi cəhətdən sabit olması, milli, 
dini və irqi tolerantlığı baxımından 
seçilməsi ilə bağlıdır. Bununla yanaşı, 
respublika hökuməti tərəfindən həyata 
keçirilən iqtisadi siyasət, aparılan isla-
hatlar nəticəsində ölkədə güclü iqtisadi 
potensial mövcuddur. 2003-cü ildən 
indiyədək, bütövlükdə, Azərbaycan 
iqtisadiyyatının 3,4 dəfə artması, sənaye 
istehsalının 2,7 dəfə, kənd təsərrüfatının 
2 dəfə, xarici ticarət dövriyyəsinin 6,4 
dəfə, ixracın 7,6 dəfə, o cümlədən qeyri-
neft ixracının 5,2 dəfə artması, müasir 
infrastruktur yaradılması, yüzlərlə 
müasir müəssisənin fəaliyyətə başlaması 
da bunun nəticəsidir. 

Yaradılan əlverişli biznes və 
investisiya mühiti, Azərbaycanın 
beynəlxalq aləmdə etibarlı tərəfdaş kimi 
tanınması, regionda əlverişli mövqeyə 
malik olan mühüm tranzit mərkəzi 
olması, insan kapitalının inkişafı da 
ölkəmizin investisiya qoyuluşu ba-
xımından cəlbediciliyini artırır. Eyni 
zamanda, Azərbaycan beynəlxalq 
müqavilələrdən irəli gələn öhdəliklərini 
tam şəkildə və vaxtında yerinə yetirir. 
Ölkəmizin təşəbbüskarı olduğu trans-
milli layihələr bu gün Avropanın enerji 
təhlükəsizliyinin təmin edilməsində 
mühüm rol oynayır. 

“Xalq qəzeti”

Bir vətəndaş kimi, söyləməli və 
ya yazmalı olanda isə mən dövlət 
başçımızın konfransdakı yekun 
nitqinin son cümlələri ilə başla-
yardım. Belə ki, Davos Forumu 
ilə Azərbaycan arasında Dördün-
cü Sənaye İnqilabı üzrə Bakıda 
regional mərkəzin yaradılması 
barədə danışan Prezident həmin 
məsələyə xüsusi önəm verdiyini 
dilə gətirdi: “Bu, həm siyasi, həm 
iqtisadi sahədə nömrə birdir və bu 
bölgədə, Cənubi Qafqazda, Orta 
Asiyada Azərbaycanı mərkəz kimi 
seçmək, əlbəttə, böyük hadisədir, 
mən və forumun prezidenti niyyət 
protokolunu imzaladıq, indi işlər 
başlanacaq və Dördüncü Sənaye 
İnqilabında Azərbaycan lider 
olmalıdır. Necə ki, Davos Forumu 
bizi lider kimi görür, biz də lider ol-
malıyıq. Ona görə ki, bu, gələcək 
inkişafımız deməkdir”. 

Dövlət başçımız elə orada-
ca Azərbaycan hökumətinin və 
istənilən vətəndaşımızın qar-
şısına vəzifə qoydu ki, biz elmi 
tərəqqini, inkişafı təmin etməliyik, 
ölkəmizi gələcəyə aparmalıyıq, 
müasirləşdirməliyik: “Beləliklə 
hesab edirəm ki, bu hadisə bizim 
növbəti uğurumuzdur, növbəti 
qələbəmizdir. Əminəm ki, bundan 
sonra qələbələrimizin sayı çox 
olacaq”.

Prezident konfransdakı 
yekun nitqinin əvvəlində isə 
ümumiyyətlə, qarşıda duran 
vəzifələr barədə danışmış və 
demişdir ki, ölkəmizin tələbatı, 
əhalisi, sənaye potensialı artır, 
yeni müəssisələr istifadəyə 
verilir. Ona görə infrastruktur 
layihələrinin icrası bundan sonra 

da təmin edilməlidir.
Təbii ki, müasir infrastruktur 

layihələri dedikdə, yada düşən 
ilk məqam məhz ölkənin yol 
təsərrüfatının yeniləşdirilməsi 
üçün atılan addımlar olur. Yeri 
gəlmişkən xatırladım ki, müasir 
Türkiyə Cümhuriyyətinin qurucusu 
olmuş Mustafa Kamal haqqında 
olan yazılarda onun bəzi kəlamları 
verilir. Həmin kəlamlardan biri 
belədir ki, məmləkəti baş kəndlə 
( paytaxtla) calayan yolların 
yeniləşdirilməsi təkcə gediş-
gəlişin sürətləndirilməsinə deyil, 
həm də cümhuriyyətin inkişafının 
sürətləndirilməsinə xidmət edəcək. 

Bu prinsip həm ulu öndər 
Heydər Əliyevin, həm də 
Prezident İlham Əliyevin gündəlik 
fəaliyyətinin mühüm tərkib 
hissələrindən biridir. Prezident 

adıçəkilən konfransda xatırlatdı 
ki, bu gün ölkəmizdə avtomobil 
yollarının çəkilişi ilə bağlı bir neçə 
önəmli layihə həyata keçirilir. 
Onlardan biri Gəncə–Gürcüstan 
sərhədi avtomobil yolunun dörd 
zolağa genişləndirilməsidir: “İşlər 
gedir və əminəm ki, başa çatacaq. 
Sumqayıtdan Rusiya sərhədinə 
gedən yeni dördzolaqlı yolun 
tikintisi aparılır və hesab edirəm 
ki, ilin sonuna qədər bu yol da 
istifadəyə veriləcək. Astara–İran 

sərhədi avtomobil yolunun tikintisi 
də gündəlikdədir. İndi magistral 
yol tam yeni məcra ilə cənub 
istiqamətinə gedir. Ancaq Astara 
şəhərinin içərisindən keçir. Ona 
görə həm vətəndaşlar üçün nara-
hatlıq yaradır, həm də ki, yükbu-
raxma qabiliyyəti aşağı düşür. Ona 
görə Astara şəhərinə girmədən ra-
yonun ərazisindən İran sərhədinə 
qədər yeni magistral yolun çəkilişi, 
o cümlədən avtomobil körpüsünün 
tikintisi nəzərdə tutulur. Bu layihə 
də bu ilin sonuna qədər başa 
çatmalıdır… Bütövlükdə bu il min 
kilometr avtomobil yolunun çəkilişi 
nəzərdə tutulur”. 

Hakimiyyətə gəldiyi ilk gündən 
etibarən “Bizim əsas məqsədimiz 
Azərbaycan xalqına, ölkə 

əhalisinə xidmət etməkdən ibarət 
olacaq” – deyən Prezident İlham 
Əliyev insan amilini hər gün, hər 
addımda bütün vəzifələrdən üstün 
tutduğunu sübut edib. Təbii ki, 
Azərbaycan kimi su ehtiyatları az 
olan ölkədə içməli su məsələsi 
insanların əsas problemi idi. Indi 
isə həmin problem, demək olar ki, 
öz həllini tapıb. 

Prezidentin yekun nitqində bu 
məsələyə də xüsusilə toxunulur 
və qeyd edilir ki, bu günə qədər 

ölkəmizin cəmi beş şəhərində 
içməli su və kanalizasiya layihələri 
başlamamışdır: “Yəni, bütün qalan 
şəhərlərdə bu işlər ya tamamlanıb, 
ya da ki, icradadır. Ona görə bu beş 
şəhərin içməli su problemi nəzərə 
alınmalıdır. Bu ildən bu layihələrin 
icrasına start verilməlidir. Əminəm 
ki, yaxın gələcəkdə ölkəmizdə 
bir dənə də şəhər olmayacaq ki, 
24 saat ərzində Dünya Səhiyyə 
Təşkilatının standartlarına cavab 
verən içməli su ilə təmin edilməsin. 
Eyni zamanda, biz bu il suvarma 
üçün 400-dən çox subartezian 
quyusunun qazılmasını təmin 
etməliyik. Bu quyuların sayı ildən-
ilə artır, tələbat var və biz bunu 
edəcəyik. Bu, dövlət investisiya 
proqramında nəzərdə tutulub”.

Dövlət başçımız Azərbaycan 
insanının həyatının yaxşılaş-
dırılması yollarından biri kimi 
ətraf mühitin təmizlənməsini 
və ekoloji tarazlığın bərpasını 
da mühüm vəzifə kimi qarşıya 
qoyur. Deyə bilərik ki, son illərdə 
bu istiqamətdə çox böyük işlər 
görülüb. Bakı sakinləri və qonaq-
lar bunu hiss edirlər ki, havanın 
keyfiyyəti böyük dərəcədə yaxşıla-
şıb: “ Çünki biz havanı çirkləndirən 
bir çox mənbələri ləğv etdik. 

Onlardan biri Bibiheybət zonası 
idi, hansı ki, o, ekoloji fəlakət 
mənzərəsi idi. İndi orada park 
salınıb, idman qurğuları, xiya-
banlar yaradılıb, bulvar o zonaya 
qədər uzadılıb. İkincisi, havanı, 
ekologiyanı böyük dərəcədə 
çirkləndirən “Qara şəhər” idi. 
İndi onun yerində “Ağ şəhər” 
yerləşir. Bu da böyük şəhərsalma 
layihəsidir. Yaxın gələcəkdə 
neftayırma zavodunun o ərazidən 
köçürülməsi nəticəsində həm bul-
varın uzunluğu artacaq, həm də o 
zonada ekoloji vəziyyət daha da 
yaxşılaşacaq. Əlbəttə, Balaxanı 
zibilxanası havanı, demək olar ki, 
zəhərləyirdi. Çünki orada yanan 
məişət tullantılarının söndürülməsi 
mümkün deyildi. Hazırda orada 

böyük zibilyandırma zavodu və 
çeşidləmə poliqonu fəaliyyət 
göstərir. Bu ərazi ekoloji təmiz 
zonaya çevrilib”.

Dövlət başçımız hələ ilin 
əvvəlində demişdi ki, 2020-ci ildə 
sosial infrastrukturla bağlı önəmli 
addımlar atılacaq. Onlarla məktəb, 
tibb müəssisəsi tikiləcək, təmir 
ediləcəkdir. Fevralın 3-də keçirilən 
konfransda isə həmin tezislərin 
daha da konkretləşdirilmiş variantı 
ilə tanış olduq. Prezident qeyd etdi 
ki, bu il iki Olimpiya İdman Kom
pleksinin açılışı nəzərdə tutulur. 
Bu il beş “ASAN xidmət” mərkəzi 
istifadəyə veriləcək və beləliklə, 
“ASAN xidmət” mərkəzlərinin 
sayı 21-ə çatacaq. Ancaq, 
əlbəttə, bu proses davam etdirilir: 
“Bildirməliyəm ki, beş mərkəz bu 
il istifadəyə veriləcək, bundan 
əlavə daha altı mərkəzin açılışı da 
gündəlikdədir. Onlardan ikisi Ba-
kıda tikiləcək və beləliklə, Bakıda 
mərkəzlərin sayı yeddiyə çata-
caq. Çünki indi bəzi mərkəzlərdə 
növbələr yaranır. Biri Gəncədə. 
Gəncədə ikincisi olacaqdır. Biri 
Sumqayıtda, orada da ikincisi 
olacaqdır. Biri Lənkəran, biri isə 
Salyanda. Beləliklə, bu proqram 
maksimum 2021-ci ilin sonuna 
qədər başa çatmalıdır, bəlkə 
ondan da tez. Beləliklə, “ASAN 
xidmət” mərkəzlərinin sayı 27-yə 
çatacaq”.

“DOST” mərkəzlərinin yara-
dılması daha geniş vüsət alacaq. 
Artıq iki mərkəz keçən il istifadəyə 
verilib və ümumiyyətlə, 30-dan çox 
“DOST” mərkəzinin yaradılması 
nəzərdə tutulur.

Yuxarıda qeyd etdiyimiz 
məsələlər ya iqtisadi, ya da sosi-
al-iqtisadi xarakter kəsb edirsə, 
dövlət başçımızın toxunduğu 
növbəti məsələ sosial, sosial-
siyasi və bir çox hallarda sosial-
mənəvi cəhətdən qiymətləndirilir. 
Belə ki, qeyd etmək istədiyimiz 
növbəti istiqamət şəhid ailələri 
üçün tikiləcək mənzillər 
məsələsidir. Xatırladaq ki, keçən il 
934 şəhid ailəsinə mənzil veril-
mişdir. Bu il göstəriş verilib ki, bu 
rəqəm artırılsın və ən azı 1500 
şəhid ailəsi dövlət tərəfindən 
gözəl evlərlə, mənzillərlə təmin 
ediləcək: “Məcburi köçkünlərin 
yaşayış şəraitinin yaxşılaşdırıl-
masına gəldikdə isə bu il yenə 
bu sahədə də rekord il olacaq. 
Çünki bu il 7 min köçkün ailəsi 
üçün mənzillərin, evlərin verilməsi 
nəzərdə tutulur. Keçən il bu rəqəm 
5 min idi. Beləliklə, təqribən 30-40 
min köçkün yeni evlərlə təmin 
ediləcəkdir”.

Beləliklə, Azərbaycan Res-
publikası regionlarının sosial-iqti-
sadi inkişafı üzrə növbəti Dövlət 
Proqramının icrasının birinci ilinin 
yekunlarına həsr olunmuş kon
frans, əslində, ölkə həyatının 
bütün sahələri üzrə görülmüş 
işlərə həqiqi bir nəzər salmaq im-
kanı yaratdı. Görülmüş işlərə həm 
dostlarımız, həm də bədxahlarımız 
nəzər sala bildilər və məlum oldu 
ki, Azərbaycan dövləti məhz 
ölkə vətəndaşına xidmət edir və 
edəcək. 

İttifaq MİRZƏBƏYLİ,  
“Xalq qəzeti”

Fevralın 3-də keçirilmiş “Azərbaycan Respublikası regi-
onlarının 2019-2023-cü illərdə sosial-iqtisadi inkişafı 
Dövlət Proqramı”nın icrasının birinci ilinin yekunla-

rına həsr olunan konfrans barədə yazı hazırlayarkən bir 
jurnalist kimi öncə qələmə almalı olduğumuz məqamlar 
ondan ibarətdir ki, biz həmin gün müasir Azərbaycan 
həqiqətləri barədə çoxsaylı faktlar və rəqəmlərlə tanış 
olduq, uğurlar silsiləmizin siyahısındakı bir çox detallar 
barədə eşitdik, nöqsanlar qeyd edildi və qarşıda duran 
vəzifələr müəyyənləşdirildi.

7 fevral 2020-ci il, cümə8
Ölkəmizin əhəmiyyətini, rolunu və bizə olan 

münasibəti əks etdirən son hadisə Davos Ümumdün-
ya İqtisadi Forumu çərçivəsində Davos Forumu ilə 
Azərbaycan arasında Dördüncü Sənaye İnqilabı üzrə 
Bakıda regional mərkəzin yaradılması hadisəsidir. Bu, 
çox əlamətdar hadisədir. Çünki Davos Ümumdünya 
İqtisadi Forumu dünyada bir nömrəli forumdur, bun-
dan yuxarı yoxdur. 

İlham ƏLİYEV 
Azərbaycan Respublikasının Prezidenti

Bakıda daha bir beynəlxalq təşkilatın 
regional mərkəzi yaradılacaq

Azərbaycan Prezidenti İlham Əliyevin həyata keçirdiyi 
iqtisadi siyasətin əsas xüsusiyyətləri onun sosialyönümlü 
olması, habelə bütün problemlərin həllində iqtisadi amilin 
ön plana çəkilməsidir. Dövlət proqramlarının, fərman və 
sərəncamların uğurla icrası ölkədə gedən iqtisadi inkişafın 
sürətləndirilməsini uğurla təmin edir, tərəqqi prosesində özəl 
sektorun payı və rolunu davamlı şəkildə artırır. 

“Azərsu”da ötən il görülən işlər və 
qarşıda duran vəzifələr müzakirə olunub
Dövlət başçısının əhalinin fasiləsiz və 

keyfiyyətli içməli su ilə təmin edilməsi, 
kanalizasiya xidmətlərinin yaxşılaşdırıl-
ması ilə bağlı tapşırıqlarına uyğun olaraq 
2019-cu ildə cəmiyyət tərəfindən kompleks 
tədbirlər həyata keçirilib. Ötən il Prezident 
İlham Əliyevin iştirakı ilə Ağdaş və Qəbələ 
şəhərlərində içməli su və kanalizasiya 
şəbəkələri istismara verilib. Eyni zaman-
da, Ağcabədi və Daşkəsən şəhərlərində 
su və kanalizasiya, Şəmkir və Xırdalan 
şəhərlərində içməli su layihələrinin icrası 
yekunlaşıb. Horadiz, Yevlax, Neftçala və 
Qazax şəhərlərində isə yeni layihələrin icra-
sına başlanılıb. 2019-cu ildə regionlarda ən 
böyük sutəmizləyici qurğu olan Şəmkirçay 
sutəmizləyici qurğusu istismara verilib. 
Gədəbəy və Lerik şəhərləri üçün alternativ 
su mənbələrinin tikintisi başa çatıb, Şamaxı, 
Tovuz və Şəkidə işlər davam etdirilib. 

Qeyd edilib ki, keçən il 12 rayonun içməli 
sudan əziyyət çəkən 25 kəndində, həmçinin 
Biləsuvar rayonu ərazisində məcburi 
köçkünlər üçün salınmış 5 qəsəbədə içməli 
su layihələri icra olunub. Eyni zamanda, Bakı 
şəhəri və Abşeron yarımadasında 200-dən 
çox ünvanda içməli su, kanalizasiya və yağış 
suları layihələri həyata keçirilib. Hesabat 
dövründə Bakı şəhəri və regionlarda 1420 
kilometr magistral və şəbəkə su xətləri, 480 
kilometr kanalizasiya kollektoru və xətləri, 
ümumi tutumu 30 min kubmetr olan 16 su 
anbarı inşa edilib, 17 subartezian quyusu 
qazılıb. Görülmüş işlər nəticəsində fasiləsiz 
içməli su ilə təmin olunan əhalinin xüsusi 

çəkisi Bakı şəhəri üzrə 81,5 faizə, regionlarda 
63,6 faizə, ölkə üzrə isə 69,9 faizə yüksəlib.

Sonra Müştəri xidmətləri departamentinin 
rəisi Əbülfəz Kərimzadə, Elektron idarəetmə 
və müasir texnologiyalar departamentinin 
rəisi Emil Əhmədov, Su mənbələrinin, emal 
qurğularının idarə olunması və ekologiya 
şöbəsinin rəisi Elkin Rüstəmov, 3 saylı Re-
gional Sukanal İdarəsinin rəisi Vasif Əliyev 
müvafiq sahələr üzrə 2019-cu ildə görülmüş 
işlər barədə ətraflı məlumat veriblər.   

“Azərsu” ASC-nin sədri Q.Hüseynov 
iclasa yekun vuraraq 2020-ci ildə görüləcək 
işlər, həmçinin “Azərbaycan Respublikası 
regionlarının 2019-2023-cü illərdə sosial-iq-
tisadi inkişafı Dövlət Proqramı”nın icrasının 
birinci ilinin yekunlarına həsr olunan konf-
ransda Prezident İlham Əliyevin tapşırıqla-
rından irəli gələn vəzifələr barədə məlumat 
verib. Qeyd olunub ki, 2020-ci ildə şəhər 
və rayon mərkəzlərində layihələrin icrası 
davam etdiriləcək. Cari ildə içməli sudan 
əziyyət çəkən kəndlərdə yeni layihələr icra 
olunacaq, modul tipli sutəmizləyici qurğu-
lar vasitəsilə su alan kəndlərin içməli su 
təchizatı xüsusi diqqətdə saxlanılacaq. Bu 
il Bakı şəhəri və Abşeron yarımadasında da 
yeni layihələrin icrası nəzərdə tutulur.

ASC sədri iqtisadi səmərəlilik, istis-
mar fəaliyyətinin gücləndirilməsi, əməyin 
təhlükəsizliyi və müştəri məmnunluğu 
məsələlərinə diqqətin artırılmasının vacibliyi-
ni qeyd edib. 

“Xalq qəzeti”

Cari ildə Bakı və Abşeronda su ilə bağlı yeni layihələrin icrası 
nəzərdə tutulur. “Azərsu” ASC-dən verilən məlumatda bildirilir 
ki, ASC-nin sədri Qorxmaz Hüseynov ötən ilin yekunlarına və 

qarşıda duran vəzifələrə həsr olunmuş iclasda  2019-cu ilin əlamətdar 
hadisələrlə zəngin olduğunu xatırladaraq, Prezident İlham Əliyevin 
rəhbərliyi ilə həyata keçirilən islahatların makroiqtisadi sabitlik və dina-
mik iqtisadi inkişaf üçün əsaslı zəmin yaratdığını qeyd edib.

